
※婦科心法要訣乳證門-方劑之成份 

彙方 

  「消毒飲」青皮、白芷、當歸、柴胡、浙貝母、殭

蠶、花粉、金銀花、甘草節 各等分 右剉水煎服。 

  「栝蔞散」栝蔞、乳香、沒藥、當歸、甘草 各等分 右

為末，酒煎服。加皂角刺名「立效散」。 

  「十六味流氣飲」當歸、白芍、人參、黃耆 各二錢 川

芎、防風、蘇葉、白芷、枳殼、桔梗 各一錢 甘草、檳榔 

各五分 烏藥、厚朴、官桂、木通 各八分 右剉，每服五錢，水煎

服。 

  「青皮甘草散」青皮、甘草 各一錢 右為末，煎濃薑湯調服。 

  「鹿角散」鹿角、甘草 各等分 右為末，雞子黃調銅器內，炙

敷之。 

  「連翹散」防風、元參 各二錢 白斂、芒硝、大黃、射

干 各一錢 升麻 五分 白芍 一錢 甘草 五分 杏仁 二十粒 右剉，薑水煎

服。 



  「加味四物湯」當歸、白芍、熟地、川芎、花粉、

王不留行 炒 木通 各二錢 右豬蹄熬湯，煎藥服。 

  「湧泉散」白丁香、王不留行、花粉、漏蘆 各一錢 右

豬蹄湯煎服。 

  「兔懷散」紅花、赤芍、歸尾、牛膝 各二錢 右剉，水煎

服。  

  「麥芽煎」麥芽 三兩 右一味，水煎作茶之。 
 

 


